
LASARTE-ORIA

A S T E L E H E N A

a

Lasarte-Oriako taldea Okendo plazatik Zubietara abiatu zen euriari eta haizeari aurre eginez.

Errauskailuaren aurka
Foru Aldundiak errauskailuaren proiektuaren
alde egin zuen apustu lehengo astean

Herritarrak errauskailuaren aurka agertu dira berri-
ro ere. Larunbata goizean, euriari eta haizeari
aurre egin eta lasarteoriar taldea Zubietara abiatu
zen errauskailuaren aurkako mendi martxan parte
hartzera. Usurbil, Donostia eta Zubietako taldee-
kin batu eta 150 bat pertsona errauskailua eraikiko
den lurretaraino egin zuten bidea. Ibilbidean ingu-
runearen balio historiko eta naturala azaltzeaz
gain, desjabetuko diren lurren eta errauskailuak
behar dituen azpiegituren berri izan zuten. •

Bai Euskal Herriarik deituta hain-
bat lasarteoriar hurbildu zen
larunbatean Okendo plazan egin
zen Euskal Herriko selekzioaren
aldeko ekitaldira. Selekzioko
jokalarien testuari atxikitzeko
aukera egon zen Okendon ezarri
zen karpan eta talde argazkia
egin zen. Antolatzaileek jakin
arazi digutenez, 40 bat herritarrek
sinatu zuten ekimenaren alde. Era
berean, Ostadar erregionaleko
mutilak bere atxikimena erakutsi
zuten igande goizeko partidan,
Euskal Herriko selekzioaren alde-
ko pankarta zelaira ateratzean. •

KIROLA /2

Ostadarreko
erregionalak
eta jubenilak
igoera faserako
sailkatuak
GIZARTEA /3

Gazteentzako
gaueko aisia
bultzatu nahian
Ostartek jokoen
aretoa antolatu
zuen larunbatean

KULTURA /6

Pilar Soberonen
margolariarekin
egon gara, bere
ikasleek margoen

dute Jalgin

Kirola

Ostadarreko erregionalek eta jubenilek
igoera fasea jokatuko dute

Arestian aipatu bezala, II.
Erregionalen eta I. Jubenilen
arteko derbiak jokatu ziren
Michelinen abenduaren 7an.
Ostadarren aldeko emaitzak
izan zituzten biek, erregiona-
letan 1 eta 7koa eta jubenile-
tan partida bertan behera
geratu zen Ostadar 3 eta 0
irabazten zihoala. 

Epailearen erabaki batek
sortutako istiluek ekarri zuten
jubenilen partidaren etetea.
Texaseko jokalari eta epailearen
arteko hika-mikek Texas Lasar-
tearrakeko hainbat jokalarien
kaleratzea izan zuten  erantzun
gisa eta taldeko sei jokalari soi-
lik geratu ziren zelaian. Beraz,
partida bertan behera uztea
erabaki zuen epaileak. 

Erregionaletan, berriz,
Ostadarrek 1 eta 7 irabazi
zion Texas Lasar tearrar i .
Lehenengo zat ian Koldo
Ageitosen mutilek Ostada-
rreko mutilak ongi eusten
jakin zuten.  Zor i txarrez,
defentsaren bi huts Ostada-
rren gol bihurtu ziren. Hala
ere, Texas Lasartearrak eran-
tzuten jakin zuen eta atsede-
naldira ir i ts i  baino lehen
Raulek errenta txikitu zuen. 

Bigarren zatian, aldiz,
Ostadarrek gol aukerak ongi
aprobetxatu zi tuen eta
errenta pixkanaka handitu
zuen azken emaitza 1 eta 7a
izanik.

Igoera faserako sailkapena
Derbi hauek maila hauetako
azken-aurreko jardunaldian
burutu ziren eta asteburu hone-
tan igoera faserako taldeak
zeintzuk ziren jakingo zen. 

Erregional mailan, multzo
bakoitzeko 5 taldek egiten
zuten aurrera eta jubeniletan,
taldeko hiru lehenak bat  ezik,
hau da, hirugarren postua esku-
ratu dutenen artean puntuazio
txarrena duenak ez zuen igoera
fasea jokatzeko aukerarik. 

Hau  honela izanik, sailka-
pena aztertu eta asteburu
honetako emaitza kontuan
izan gabe, Ostadarreko tal-
deek hurrengo faserako txarte-
la eskuratua zuten dagoeneko.

Honela, presio gabe joan
ziren jardunaldi honetako
partidak jokatzera. Honela, II.
erregionaleko taldeak Juven-
tudes de Americari 14 eta 0
irabazi zion eta jubenilek,
berriz, 2 eta 1 galdu zuten
Urnietaren aurka. 

Texasekoek zorterik ez
Texas Lasartearrakeko erregio-
nalak multzoko laugarren
postuan zeuden, baina arerio-
ak gertu zituen, Usurbil puntu

batera eta Ordizia 3 puntura.
Beraz, Koldo Ageitosen muti-
lak sailkatzeko Usurbilen
garaipena lortu behar zuten. 

Tamalez, partida 6 eta 4
galdu zuen eta Ordiziak
berea irabazi. Era honetara,
Usurbilek Texas gainditu du
sailkapenean eta Texasen eta
Ordiziaren arteko berdinketa
dago. Federazioak erabaki
beharko du, golen arabera,
zein taldek jokatzen duen
hurrengo fasea.

Jubenilen kasuan, Lazkao-
Hernani partidako emaitza
erabakiorra zen aurrera egite-
ko. Lazkaok galdu eta Texasek
irabaziz gero jubenilek igoera
faserako txartela eskuratuko
zuten.

Texas Lasartearrakeko
jubenilek egin beharreko lana
egin eta Amaroz 5 eta 2 garai-
tu zuten. Zoritxarrez, Lazkaok
3 eta 2 garaitu zuen Hernani
eta jubenilek igoera jokatzeko
aukerak galdu zituzten.  •

Kiroletako oharrak

Lehengo asteburuan, II.
Erregionaleko eta I. Jube-
nileko derbiak jokatu

ziren Michelinen. Bi partida-
tan Ostadar gailendu zitzaion
Texas Lasartearrari. Jardunal-
di honetan bukatu da txapel-
ketako lehenengo fasea bi
maila hauetan eta Ostadarre-
ko taldeak lasai jokatu dute
igoera faserako sailkapena
dagoeneko lortua baitzuten.
Texas Lasartearrakeko erre-
gionalek eta jubenilek garai-
pena behar zuten eta,
gainera, lehiakideen partiden
emaitzek eragin zezaketen
hauen sailkapenean.

Intalazioen epe luzeko
alokairuak
Kirolen Udal Zerbitzuak Kirol
Guneko frontoia, Kiroldegiko
pista edo Trinketa 2009 urtean
zenbait egun eta ordutan aloka-
tzeko aukera eskaini du.

Abenduaren 21a bitarteko
epea ireki da interesatuek udala-
ren kirol instalazioetako atarian
eskaera egin dezaten.

Orduak abenduaren 22an
19:00etan Udalaren Kiroldegian
egingo den zozketan banatuko
dira; eskaera bakoitzari zenbaki
bat emango zaio (zozketara ber-
taratu diren eskatzaileei baka-
rrik). Abonatuek lehentasuna
dute. Zenbakiak atera hala
orduak aukeratuko dira.

Alokairuaren ordainketa,
banku bidez helbideratuko da, bi
zatitan: lehenengo zatia urtearen
lehenengo seihilekoan eta gaine-
rakoa, bigarren seihilekoan. Ez

abonatuek sarrera ordainduko
dute , aparte.

Kirolen Zerbitzuak instala-
zioa behar izanez gero, aste bat
lehenago abisua emango die
dagokien jokalariei. Kasu horre-
tan ordaindutako dirua itzuliko
da.

Igerilekua itxita
Abenduaren 26an, haurrentza-
ko ureta festa dela eta, igerile-
kua 9:00etatik 12:30etara
itxita egongo da, helduentzat.

Udal kirol Instalazioak
itxita
Lasarte-Oriako Udal Kirol Ins-
talazioak 2008 eta 2009 urte-
tarako onartua duen egutegiak
agintzen duenez, datozen
abenduaren 24, 25 eta 31an
eta urtarrilaren 1etan Udal
Kirol Instalazioak itxita egongo
dira.

Kirol emaitzak
Futbola
Eibar - Ostadar (Kadeteen
Ohorezko Maila, kopa)  . . 2-0
Ostadar - Behobia (Infantilen
Ohorezko Maila, kopa)  . . 3-1

Areto-Futbola

UPV Alava - Aldaz H.K.
(Euskal Liga)  . . . . . . . . . . 4-5
Garetxe Lazkao - ISU Leihoak
(Gipuzkoako Liga, I.Maila)  . 4-2

Herriko txapelketa
Ilargi - IOB H.K.  . . . . . . . 1-4
Danena - Izarra  . . . . . . . . 2-3
Oria Txiki - Mayi  . . . . . . . 0-3
Ainhoa - Tragoxka  . . . . . . 4-3
Epel - Oria Kristaldegia  . 2-3
Obelix- Okela  . . . . . . . . . 3-4
Jordi - Siglo XX . . . . . . . . 7-0
Lurra XXI - Katanga  . . . . 1-0
Morrison - Viña del Mar  . 3-4
Izkiña - ISU Leihoak  . . . . 1-2
Biyona - Buenetxea  . . . . . 4-4

Irudian, lehengo asteko erregionalen arteko derbia. Ordurako Ostadar igoera faserako sailkatua zegoen. Arg:Txema Valles

Landaberri eta Sasoetako LH3
eta LH4 mailetako 25 haur
bildu ziren ostirala arratsal-
dean Michelingo atletismo
pistan egin zen benjaminen
topaketan.

Luzera jauzia, 60 metro
hesiak eta pilota jaurtiketa
egin zuten ordu beteko saio-
an eta bat baino gehiagok
bere trebezia erakutsi zuen
korrika egiten edo saltoan.•

Benjaminen Topaketa

Gazteentzako gaueko aisia
bultzatu nahi du Ostarte Gazte
Taldeak eta horretarako hain-
bat ekintza burutu ditu urtean
zehar. Larunbata honetan joko
aretoa antolatu zuen Arantza-
zuko Amabirginaren eliza azpi-
ko lokalean eta hainbat gazte
hurbildu ziren ongi pasatzera.

14 eta 17 urte arteko gazteei
zuzendutako deialdia egin
zuen Ostarte Gazte taldeak.

Helburua nerabeen gaueko
aisia bultzatzea eta hauek
giro onuragarrian une atsegi-
na eta dibertigarria pasatzea. 

Oraingoan, jokoetan oina-
rritutako ekintza izan da.
Bideo-jokoak, hala nola, Sing
star edo Eye toyko talde joko-
ak, mahai-tenisa, futbolina eta
dardoak gazteen eskura egon
ziren gaueko 22:00etatik
gauerdira arte. 

Irakurketa baikorra
Ekimenaren antolatzaile den

Ainara Elizetxearekin hitz
egin dugu eta irakurketa bai-
korra egin digu ekintzari
buruz.

“Hogei bat gazte bildu dira
gaur hemen. Bartzelona eta
Madrilen arteko futbol partida
eta eguraldi kaxkarrarengatik,
gutxiago espero genituen,”
aipatu digu Ainarak. 

Ekimenarekin aurrera
Honetaz gain, ekimenarekin
jarraitzeko asmoa dutela adie-
razi digute Ostartekoek.

Udazken eta neguan gaue-
ko aisia leku itxietan egiteko
asmoa dute Ostarte Gazte tal-
dekoek eta udaberri eta udara
partean, eguraldia hobera
doanean, berriro ere kanpoko
ekintzak egingo direla aipatu
digute.

“Aurreko batean bertan
behera utzi behar izan geni-
tuen saskibaloi partidak joka-
tzeko daude. Baina eguraldia
hobetzen denean izan behar-
ko,” esan digute antolatzai-
leek. •

Kalean baino, hobe jokoan

Giro ederra sortu zen ostirala
gauean Jalgi kafe-antzokiko
jam sesioan. eMonktion jazz
talde donostiarra izan zen
gonbidatua. Jorge Abadías
(gitarra) Aritz Luzuriaga
(baxua) eta Hilario Rodeirok

(bateria) osatzen dute taldeak
sentimendua erakutsi zuen
eskainitako hainbat abesti eta
bakarkako inprobisazioetan. 

Hainbat izan ziren taldea-
ren trebeziaz gozatzeko auke-
ra izan zuten pertsonak. •

Jazza sentimendu osoz

UDAL ESKAINTZA

Kultur etxeko
kafetegiaren
ustiaketa
Gazteria eta Festetako sailak
eta Xpression kultur elkarteak
sinatu duten hitzarmenaren
ondorioz, Manuel Lekuona
kultur etxeko kafetegian hama-
bostean behin, ostiraletan, kon-
tzertuak eskainiko dituzte,
arratsaldeko 20:00etan. Eki-
men honen bidez, kafetegiko
zerbitzua ustiatzeko aukera
dute herriko irabazi asmorik
gabeko taldeek. Orain artean,
institutuko ikasleek ustiaketa-
ren ardura hartu duten arren,
Gazteria eta Festetako sailak
herriko taldeei zabaldu nahi
die eskaintza hau: "ekimen
honen bidez, kafetegiko zerbi-
tzuarekin lortzen den diru-
sarrera ardura hartzen duen
taldearen helburuetan lagun-
tzeko izango da".

Kafetegiko ustiaketan inte-
resa duten taldeek instantzia
baten bidez egin behar dute
eskaera, udaletxean. Aurkezten
diren eskaeren arabera egunen
banaketa egingo dute. •

MUSIKA ESKOLA

Gabonak ate joka
Bihar, Gabonetako giroa nagu-
si izango da Manuel Lekuona
kultur etxeko aretoan. Izan
ere, Lasarte-Oriako Musika
Eskolako ikasleek Gabonetako
kontzertua eskainiko baitute.
Arratsaldeko 19:00etan hasten
den emanaldian garai eta esti-
lo desberdinetako Gabon
abestiak entzungo dira, hala
nola, Haur eder baten bila
edo Jingle Bell. Ikasleez gain,
Alboka Txiki abesbatza eta
Aitor Tejedorrek ere parte har-
tuko dute Gabonen iragarpen
kontzertuan. •

MULTIMUSIKALA

Hurrengo zenbakian
Ostiraleko TXINTXARRIan
gaurko zenbakian VII. Multi-
musikalari buruzko informazio
gehiago argitaratuko genuela
iragarri genuen, baina hurren-
go zenbakian izango da. •

Haurrak paradisu galduan

Animali eta landare ezezagu-
nak, hiru haur galdu, dantza
eta mugimendu komikoak eta,
gainera, mundu dibertigarri
eta zirraragarri horretan guztia
eraldatzen da. La Dinamica
dantza taldeak, Animaliak

saioari esker, paradisu galdu
batean murgildu zituen
Manuel Lekuona kultur etxera
hurbildu ziren haur eta gura-
soak. Bukaeran eskaini zituz-
ten txaloak emanaldia gustuko
izan zutenaren seinale. •

Pilar Soberon artistak bere
ikasleen lanak Jalgi Kafe
Antzokian zintzilikatu ditu eta
abenduaren 31ra arte ikusgai
egongo dira. Ikasleen adin tar-
tea zabala da, izan ere, gaztee-
nak bost urte ditu eta
zaharrenak... "asko" esan digu
Pilarrek. Beraz, lasarteoriar
hauen lan mota desberdinak
ikusteko aukera duzue.

Erakusketa ikusi ez duenak
zerrekin aurkituko da?
Lan oso desberdinak zintzili-
katu ditugu: oleoz egindako
erretratuak, pinturak, margo-
ak... Teknika desberdinez
egindako lanak dira. Abiapun-
tua artista baten lana da eta
gehienetan beraiek egindako
marrazki bat izaten da. Hau
da gehien gustatzen zaidana.

Ume eta helduekin aritzen
zara lanean, nola moldatzen
zara guztiei egokitzeko?
Planteamendua interdiziplina-
la da, hau da, artea modu eta
ikuspuntu askotara ezagutzea
da helburua, margoa, marraz-
kia, eskultura... landuz. Nik
gaiak edo teknika batzuk pro-
posatzen dizkiet  eta hori lan-
tzen dugu. Umeekin gauza
berriak lantzeko aukera pare-
gabea da, haiei asko gusta-
tzen zaie eskulanak egitea,
material desberdinekin jolas-
tu, hauek nola moldatu
ikasi... Iaz lehen aldiz argiza-
ria modelatu genuen. Argiza-
ria epela dagoenean landu eta
forma ematen zaio. Beraiek
aukeratzen dute zein kolore
erabili, zein forma atera...
Egia esan, beraiek ez dakite
zer egiten ari diren benetan
lana bukatu duten  arte. Irudi-
menaren bitartez gidatzen
dira. Oso polita eta  aberasga-
rria da guztiontzat.

Beraz, ikasleak ez dira asper-
tzen.
Teknika eta material desberdi-

nekin lana egitea gustuko dut
eta ez beti berdina landu eta
hori errepikatu. Denetarik egi-
ten dugu: erretratua, eskultu-
ra, komikia, marrazkia...
digitala ere lantzen dugu. 

Batzuetan artista batzuen
lanak erakusten diet eta berari
buruz eta teknikari buruz hitz
egiten dugu. Horrela, lan eta
teknika desberdinak ezagutzen
saiatzen gara. Azken finean,
bakoitzak artea bere erara inter-
pretatu dezan saiatzen naiz.

Nola aukeratu dituzue ikusgai
dauden lanak?
Denon artean egin dugu
aukeraketa eta ez pentsa, ez
da erraza izan, eztabaidak
izan ditugu. Lana bakoitzak
izenburu bat eta egilearen
izena darama, honekin ere
lanak, batzuek izenaren ordez
anonimo jarri nahi zuten eta. 

Eskulturak ez dituzue ekarri?
Pena bat da, gauza politak eta
bitxiak egin dituztelako, baina
lekua ez da egokia hauek
ekartzeko, ez dago leku nahi-

korik. Material desberdinak
eskuz moldatu eta horren gai-
nean beste material batzuk
jartzen dituzte. Forma oso
politak eta interesgarriak atera
dira. Askotan nik erabiltzen
ditudan teknikak erakusten
dizkiet eta beraiek egiten
saiatzen dira. Batzuetan trans-
formazio arrarok egiten dituz-
te. Azken finean, artea horrela
da, materialak ikertu...

Erakusketa haurrak motiba-
tzeko modu bat al da?
Nire ustez, beraien lanak era-

kustea oso garrantzitsua da,
ikus dezaten beraiek egiten
duten lana ez dela edozer
gauza, oso garrantzitsua dela
eta besteen iritzia jasotzea eta
ezagutzea autoestima lantze-
ko balio du. Bereziki umeen
kasuan oso garrantzitsua da,
helduagoek autoestima hori
landuagoa dugulako. Nerabe-
zaroan dena hankaz gora jar-
tzen dute, hau zergatik izango
da, hau zergatik bai, hau zer-
gatik ez... Horregatik, egiten
duten lanei garrantzia ematea
oso positiboa dela uste dut.•

“Umeek irudimenaren bitartez
gidatzen dira lanak egiteko”

Pilar Soberon eta bere ikasle gazteenak erakusketako lan batzuen aurrean.Azpian, Jalgin ikusgai dagoen lanetako bat.

DEIALDIA

Udalak gidariei
ardura gehiago
eskatzen die 

Udaletik igorri dutenez,  azken
aldi honetan zenbait hiritarren
kexuak jaso dituzte auto gida-
rien ohitura txarren inguruan.
Batetik, gaizki aparkatutako
kotxeek oinezkoak arriskuan
jartzen dituzte errepidea pasa-
tzeko garaian ikustespena
oztopatzen dutelako. Bestetik,
gidari askok semaforoa laranja
edo gorria dagoenean pasa-
tzen dira oinezkoren bat harra-
patzeko arriskuarekin.
“Antzeman dugu ere, zenbait
aparkamenduetako irteeretan,
erosotasunez, autoak kontrako
zentzuan irteten direla, parez
pare datozenentzako arriskua-
rekin”. Hau guztia dela eta,
udalak gidariei ardura gehia-
gorekin gidatu dezaten eska-
tzen die.•

HITZALDIAK

Etxean nola
konpostatu

Ingurugiro, Kontsumo eta Osa-
sun Departamentuak San Mar-
koseko Mankomunitatearekin
batera autokonpostajeari
buruzko hitzaldia antolatu du.
Saioa hilaren 17an, asteazke-
nean, 19:00etan Villa Miren-
txun izango da. Albert Piqué
gaian adituak autokonposta-
jeari buruz arituko da: honda-
kin organikoak ongarri
bihurtzearen prozesuaz, bere
gauzatzeaz eta konpostak lan-
dareak eta baratzak elikatzeko
duen aprobetxamendua zertan
den azalduko du.

Haurtzaroa eta
emakumea
Guatemalan
3. Adina 3. Mundurako elkar-
teak antolatuta, Cristina Moli-
na lasarteoriarrak Haurtzaroa
eta emakumea Guatemalan
izenburupean hitzaldia eskai-
niko du Alzako Tomasene
kulturetxean, abenduaren
16an, 19:00etan. Cristina
Molina Guatemalako Radio
IGERren kooperante moduan
aritu da.•



Egunero
Erakusketa
PILAR SOBERONEN IKASLEEN MAR-
GOAK ikusgai. Jalgi kafe-antzo-
kian, egun osoan

Erakusketa
TOMAS FERNANDEZ ARGAZKI

RALLY lehiaketako argazkiak
ikusgai erakusketa aretoan.
Manuel Lekuona kulture-
txean, 18:00etatik 21.00etara.
BIETARA

Asteartea, 16
Kontzertua
UDAL MUSIKA ESKOLAk Gabo-
netako kontzertua eskainiko
du auditorioan. Kulturetxean,
19:00etan, BIETARA.

Asteazkena, 17
Ipuin-kontalaria
KORUKO ZURUTUZA ipuin-kon-
talariaren saioa etxeko txi-
kientzat. Kulturetxeko haurren
liburutegian, 18:00etan.
EUSKARA

Osteguna, 18
Zinea
CONTRA LA PARED filma ikusgai
Okendo Zinema Taldearen
eskutik. Sarrera, 4 euro.
Manuel Lekuona kulture-
txean, 22:00etan. GAZTELANIAZ.

Ostirala, 19
Kontzertua
STAY BLUES taldearen emanal-
dia Xpressionk! elkartea eta
Lasarte-Oriako udaleko Gaz-
teria Sailak sinatutako hitzar-
menaren barruan. Manuel
Lekuona Kulturetxeko kafete-
gian, 20:00etan.

Larunbata, 20
Kontzertua
ALBOKA ETA ALBOKA TXIKI abes-
batzek Gabonetako kontzertua
eskainiko dute. Manuel Lekuo-
na kulturetxean, 20:30ean.
BIETARA.

Astelehena, 22
Haur parkea
HAURRENTZAKO EGUBERRITAKO

PARKEA. Haurrek sarrera doa-
nik izango dute, helduek,
berriz euro bat ordainduko
dute. Michelingo Udal Kirol-
degia, goizez 11:00etatik
14:00etara eta arratsaldez
17:00etatik 20:00etara.

Kontzertua
FCO. ESCUDERO KONTSERBATO-
RIOKO bakarlari eta abesbatzak
Gabonetako bi oratorio eskai-
niko dituzte Danok Kideko IV
Topaketa musikalen barruan.
Brigitarren komentuan,
19:30ean.

Asteartea, 23
Kontzertua
THE UPPER ROOM bikoteak gos-
pel eta espiritual beltzak
eskainiko ditu. Sarrera, 3
euro. Kulturetxean, 20:00etan

Larunbata, 27
Kontzertua
VII. GAU MULTIMUSIKALEAN

Sortuz (Agurain), Yaw
(Donostia) eta Garagardo
gura (Gasteiz) taldeek joko
dute Jalgi kafe-antzokian,
17:00etatik aurrera.

Asteazkena, 31
Dantzaldia
URTE ZAHARREKO FESTA 2009
urtea erritmoarekin hasteko.
Sarrera, 3 euro. Kulturetxean,
01:00etatik 05:00etara.

Aterpeako Eguberritako
kanpaina
Abenduaren 1etik eta urtarri-
laren 6ra, ez galdu aukera:
Aterpea txartelarekin egin
zure erosketak. 30 euroko
erosketa bonoak lortu ditza-
kezu Aterpean elkarteko kide
diren dendetan.

2009ko egutegia
Lasarte-Oriako Ingurumene-
ko, Merkataritza, Kontsumo
eta Sanitateko departamen-
duak jakinarazi  nahi  du,
dagoeneko eskuragarri dago-
ela 2009ko egutegia eraikin
munizipaletan (KIUB, udale-
txea,  kul turetxea,  Vi l la
Mirentxu, kiroldegia). Publi-
kazioak departamenduak
duen filosofia adierazten du,
gure ingurua babestu beha-
rraren mezuen bitartez. Ber-
tan biltzen dira urtean zehar
dauden egun aipagarrienak,

gogora araziko digutenak
zer egin dezakegun eta egin
behar dugun garapen jasan-
garria lortzeko.

EHNA tramitazioa
Abenduaren 27a, larunbata-
rekin,  EHNA tramitazio
eguna izango da. EHNA tra-
mitatzeko mahaia Okendo
plazan ezarriko da, goizeko
11:30etatik 13:30etara. Agi-
ria tramitatu nahi duenak 3
argazki, errolda agiria eta 15
euro behar dituela gogora
arazi  dute.  E ta ,  honetaz
gain, EHNAri buruzko infor-
mazioa eta zalantzak argitu-
ko dituzte.

Erketz Gabonak
Gabonak direla eta, beste
urte batez Erketzeko lagunek
prest dituzte eztarriak gabon
gauan inguruko baserriak
egun seinalatu horretan giro-

tzeko.  Horregat ik  ur tero
bezala, entsaioak antolatu
dituzte dena primeran atera
dadin. Entsaioak Zumaburu-
ko ikas tolan izango dira
arratsaldeko 20:00tat ik
aurrera abenduaren 12an eta
19an. Nahi duen orok parte
hartu dezake, ume zahar eta
gazte eta ez da inon izenik
eman behar.

Sahara herrirako karabana
Sahara herriaren lagunak
elkarteak bilera bat antolatu
du gaur, astelehena arratse-
ko 20:00etan Ola Kalea
1ean (Amaraun Ludoteka)
elkarteak erabiltzen duen
lokalean. Helburua Sahara-
rako karabana prestatu eta
janaria eta bestelako pro-
duktuak bidaltzeko jendea
batzea da. Elkartetik lagun-
tzeko animatzera gonbida-
pena luzatu dute.

Katxalin Elkarteko loteria
Bularreko eta Ginekologiako
Minbiziagatik Eragindako
Gipuzkoako Emakumeen
Elkarteak, Katxalinek, gabo-
netako loter ia  bidal i  du
Lasarte-Oriako Kontsumi-
tzai leen Informaziorako
Udal Bulegora. Zenbakia
07.731 da eta txartel bakoi-
tzaren prezioa 3 eurotakoa
da, 0,50 zentimoko dohaina
Katxalin elkarterako izango
da.  Loter ia  hau erosteko
interesa dutenek KIUBek
Ganbo kalean duen egoitzan
egin dezakete.

agenda

Oharrak

Oharrak jartzeko:

Tel.: 943 366858
txintxarri@txintxarri.info
txintxarri@ttakun.com
Geltoki kalea 4, behea

Hala mintzatu zan Zappatrusta
Jalgin, Ander Lipusen eskutik

Ander Lipus & Karabana umorea oinarri duen ikukizuna
eskainiko du. Karabana honetatik pertsonai mordoa aterako
dira; Juan Junda potosikotikodepresiboa, Euxebio Egaña
bandoleroa, Belfast-eko xoumana, Kamaleon Hermeneuti-
ka katedraduna, Eskoziako munstroa, Antartidako foka
bizardunak, Eskandinabiako druida izoztuak...
Ekitaldi hau Topaguneko Kultur Errota egitasmoaren barne
dago.

OSTIRALEAN, HILAREN 19AN

JALGI KAFE-ANTZOKIAN

22:30EAN, EUSKARAZ

Hauxe duzu zure
iritzia eta nahi
duzuna adierazteko
atal aproposa. Bidali
edo zuzenean ekarri
TXINTXARRI
aldizkarira.
Horretarako aukera
desberdinak dituzu;
telefonoz, 943-
366858 zenbakira
deituta, posta
elektronikoz
txintxarri@ttakun.com
helbidera bidaliaz.
Gure bulegora
ekarriaz
(Geltoki kalea 4).

Dagokionari

Ostiralero programa!
FMko 105,5 ean izango gaituzue ostiralero
9:45etik 11:45era.

Gurekin ondo pasatuko duzuelakoan,
ostiralera arte!

Esazu irratiko programazioaLiburutegiko ordutegia

Astelehenetik ostiralera, 10:00etatik 13:00etara eta
17:00etatik 21:00etara

Larunbatetan 09:30etik 13:00etara

Manuel Lekuona kulturetxea • Geltoki kalea 18 • Tel.: 943 376181

Amaraun Ludotekako haurrek
ikasturteko lehenengo hiruhi-
labete honi bukaera emateko
ekintza berezia prestatu dute,
Olentzerori oparia.

Horretarako, larunbatean
Larraulera egin zuten txangoa
Ludotekako 4 urte baino
gehiagoko 25 bat haurrek. 

Bertan, Aitor Atxegaren
estudioan, bi abesti grabatu
zituzten elkarrekin Hator,
hator eta Alaken. Estudiora
sartu baino lehen sorpresa
ederra izan zuten haurrek.
Izan ere, Ezti eta Lur Amaraun
Klubeko lagunak eta Jokin
Ayerregarai atean zai baitzi-
tuzten.

Pilar Bermejo Ttakuneko
aisia arduradunak aipatu
digunez, “primeran pasa
zuten haurrek Ezti et Lurrekin.
Haurrek oso ongi abestu dute
eta horrek grabaketa erraztu
du. Pena eguraldi kaxkarra

izan dugula txangorako. Gai-
nera, eskerrak eman behar
dizkiogu Aitor Atxegari egin
duen lanarengatik.”

Bertso tailerreko hizkiak
Baina ez pentsa Ludotekako
haurrek ohizko gabon kantak
grabatu dituztenik. Bai zera.
Abesti hauek hizki berezia
dute.

Amaraun Ludotekan egiten
diren ekintzen artean bertso
tailerra dago eta  honetan
haurrek Jokin Ayerrega-
rairen laguntzaz Hator,
hator eta Alaken abes-

tien hizkia moldatu eta bert-
sio berriak prestatu zituzten
grabaketarako. Adibide gisa,
ondoan ezarri dugun Hator,
hator abestia.

“Abestiak grabatu behar
genituela esan genienean,
haurrak txundituta geratu
ziren”, aipatu digu Pilik.

Olentzeroren etorrera
Honela, abenduaren 24ean
Olentzeroren etorrera jaial-

dian Amaraun Ludotekako
haurrek bi abesti hauek eskai-
niko dizkiete opari gisa
Olentzerori. Bere gustuko
oparia izatea espero dute guz-
tiek. •

Ludotekako haurren oparia Olentzerori
❚ Hator, hator eta Alaken abestiak grabatu dituzte Larraulen Aitor Atxegaren laguntzaz

erreportajea

Hator, hator

Hator hator
Ludotekara
gurekin ondo pasatzera.
Lur, Ezti
eta Markorekin
arratsaldero jolastera.

Gaurko gau honetan
pinu azpian
egongo dira 
opariak

Afaldu eta gero
goiz-goiz joan ohera
Olentzero dator eta
Olentzero dator eta
Txinpli, txanpla, pun!

Gabon gaua
pozik igaro dezagun
Hator hator 
Ludotekara
gurekin ondo pasatzera!


